Gwersyll Llafur Brechfa

Yn y 1930au cynnar, sefydlodd y llywodraeth wersylloedd llafur
i ddelio a diweithdra parhaus.
Roedd y ffigur diweithdra yng
Nghymru dros 40% ac roedd
gwersylloedd llafur ym
Mrechfa, Llansawel,
Llanandras, Ganllwyd a
Betws-y-Coed. Roedd

Prosiect Treftadaeth Ddiwylliannol Fforest Glyn Cothi tri gwersyll tebyg yn
Mae Prosiect Treftadaeth Ddiwylliannol Fforest Glyn Cothi a sefydlwyd gan Glwstwr bodoli yn gynharach yn
Twristiaeth Coedwig Brechfa a Mynydd Llanllwni yn codi ymwybyddiaeth am fywyd 1925 a oedd yn cynnig
traddodiadol preswylwyr coedwigoedd a’r saflecedd treftadaeth naturiol a’r rhai . . .
adeiledig yng Nghoedwig Brechfa, Mynydd Llanllwni a’r cymunedau sy’n eu hamgylchynu. thfO rddiant i ddymon

a oedd yn fodlon
ymfudo tramor i
ddechrau bywyd
newydd.

Mae gwybodaeth am bobl leol enwog ac am safleoedd ysbrydol, crefyddol a safleoedd i
dwristiaid ar gael yn ein llenyddiaeth ac ar ein gwefan:

www.roam-brechfaforest-llanllwnimountain.co.uk

Yn y 1920au ymatebodd Llywodraeth Prydain i ddiweithdra
uchel parhaus trwy symud dynion di-waith o’r ardaloedd yr
effeithiwyd arnynt fwyaf i ardaloedd yn y DU lle roedd
diweithdra yn is. Ffurfiwyd Bwrdd Trosglwyddo Diwydiannol
ym 1928 i fonitro a rheoli'r broses a thynnodd y Bwrdd
sylw’r Weinidogaeth Lafur at y ffaith bod ‘dosbarth’” o ddynion
yn bodoli yr ystyriwyd eu bod yn rhy ‘wan ac yn dioddef o
foral isel o ganlyniad i ddiweithdra hir’ i gymryd rhan yn y
cynllun. Pennwyd bod y dynion hyn yn risg i foral y dynion
eraill a phenderfynwyd na fyddent yn addas i ymuno a’r
cynllun tan iddynt gael eu ‘caledu’ neu eu ‘hadnewyddu’
mewn gwersylloedd Llafur.

Sefydlwyd pump ar hugain o wersylloedd llafur mewn
ardaloedd anghysbell o Brydain rhwng 1929 a 1939 gyda
mwy na 200,000 o ddynion yn cael eu hanfon i'r
gwersylloedd. Dyfeisiwyd y cynllun gan lywodraeth Doriaidd
Baldwin, ond Llywodraeth Lafur Ramsay MacDonald
adeiladodd y gwersylloedd a rhoi’r cynllun ar waith. Roedd
yr undebau llafur yn cefnogi sefydlu’r gwersylloedd.

Roedd y dynion a ymgartrefodd mewn gwersyll yn derbyn
bwyd a dillad gwaith ac roedd eu teulu yn dal i dderbyn
cyfran o'u harian diweithdra, sef 9 swllt (45 ceiniog) yr
wythnos.

Mae rhai hanesion yn awgrymu mai rol y gwersylloedd
oedd adfer iechyd dynion oedd yn dioddef o ddiffyg maeth.
Mae hanesion eraill yn awgrymu mai ffurf ar wersylloedd

- carchar oeddent.

Cynhaliwyd y Gwersylloedd Llafur o dan ddisgyblaeth filwrol
ac roeddent yn cael eu rhedeg gan

gyn-blismyn ac uwch-ringylliaid. Roedd y dynion yn aros yn
y canolfannau am gyfnodau o dri mis, gan weithio am hyd at
naw awr y dydd. Nid oedd yn orfodol i ddynion fynd i'r
gwersylloedd llafur, ond roedd eu tal diweithdra yn cael ei
atal os oeddent yn gwrthod.

Cafodd ran o'r tir oedd yn draddodiadol yn rhan o Goedwig

Glyn Cothi, ac a chafodd ei datblygu'n ffermydd bach yn ystod
y ganrif flaenorol, ei phrynu gan y llywodraeth i greu Coedwig
Brechfa.

Roedd Gwersyll Brechfa ar agor rhwng mis Mawrth a mis
Hydref bob blwyddyn. Cafodd ei defnyddio fel llety i ddynion

o0 Gymoedd Cymru, oedd yn gwneud y gwaith o drawsnewid

y ffermydd bach yn blanhigfeydd conifferau, a nhw adeiladodd
y rhan fwyaf o’r ffyrdd drwy’r goedwig.

Mae adellion rhan o hen adeiladau’r ffermydd i'w gweld yn y
goedwig hyd heddiw.

Wrth i gyfleoedd gwaith gynyddu yn y 1930au caewyd y
gwersylloedd. Ni chafodd gwersyll Brechfa ei ddymchwel ar
unwaith, ond fe'i defnyddiwyd am gyfnod byr yn gartref i
ffoaduriaid o Ryfel Cartref Sbaen.

Nid oes dim byd ar 6l o'r gwersyll nawr ag eithrio canlyniadau
gwaith y dynion a'r llysenwau ar rai o ffyrdd y goedwig.
Cadwyd y gwersyll ger Llansawel fel gweithdai gan y Comisiwn
Coedwigaeth.

